
GOUVÈNÈ CUOMO MANDE DEPATMAN SÈVIS PIBLIK POU KONTWOLE 

ITILIZASYON ENÈJI KÓM TANPERATI A AP MONTE 
 

Regilatè Sèvis Piblik Eta New York ap ankete pèt kouran toudenkou nan Indian 
Point 

 
Ajans yo nan eta te mande pou redwi itilizasyon enèji 

Gouvènè Andrew M. Cuomo jodia te mande Depatman Sèvis Piblik Eta New York pou 
kontwole etwatman itilizasyon enèji nan tout eta akoz prediksyon meteyo sou tanperati 
elve ak imidite pandan preske tout semèn lan nan Eta New York. Nan kad efò kontwòl 
sa yo, Gouvènè Cuomo te mande Depatman an pou ankete koz pann kouran 
sanzatann lan nan Indian Point 2 byen bonè jodia, sa ki pat gen rapò avèk chalè. 
Depatman an pral evalye koz fèmti a epi evalye etap ke nou dwe pran pou evite 
evènman menm jan konsa nan lavni. 
 
Vag chalè aktyèl la genyen yon enpak dirèk ak imedya sou itilizasyon elektrisite. Pou 
kounye a sistèm nan gen ase resous pou kenbe fyabilite. Toutfwa, yo ankouraje 
konsomatè rezidansyèl ak biznis yo pou chèche fason pou redwi itilizayson enèji yo, 
kote li posib. Pou ede diminye demann lan, Gouvènè Cuomo te mande ke tout ajans yo 
nan eta diminye itilizasyon enèji yo lè yo etènn tout limyè monte tanperati klimatizè yo, 
fèmen tou rido fenèt yo, epi fèmen òdinatè ki pa itilize, enprimant ansanm avèk lòt 
aparèy elektrik yo. 
 
Kòm yon rezilta nan demann elve pou sistèm elektrik la, anplwaye DPS yo te nan 
kominikasyon avèk sèvis piblik Eta ansanm avèk Operatè Sistèm Endepandan New 
York pou asire ke yo preapre pou nenpòt pann kouran ki gen rapò avèk chalè a, sa ki 
gen ladan kominikasyon aktyèl ak planifye avèk kliyan yo. DPS pral kontinye kontwole 
kondisyon yo epi asire ke konpayi sèvis piblik yo pran etap ki apwopriye pou jere 
demann pou enèji a. 

